
IMPIANTI I AJRIT TË KONDICIONUAR (H.V.A.C.) 

Impianti i ajrit te kondicionuar ka për qellim krijimin e kushteve klimatike në përputhje me normat dhe 

parametrat teknik termohigrometrik, komfortin e punës në ambiente te ndryshme, sigurimin e kushteve 

sanitare të pastërtisë së ajrit, mbrojtjes se ambienteve nga infiltrimet e padëshiruara të ajrit nëpërmjet 

kontrollit të presionit dhe drejtimit të fluksit të ajrit për cdo ambient, të cilat më poshtë mund të përmblidhen 

në detyrat kryesorë të impiantit të kondicionimit: 

a) krijimin e mikroklimave termohigrometrike dhe konfortin e punes nëpër ambientet e brendshme të 

objektit me parametrat përkatës të temperaturës, lagështisë së ajrit, shpejtësisë së ajrit, sasisë së ajrit të 

freskët në përputhje me tipologjitë e ndryshme të impianteve të kondicionimit, 

b) kontrollin e presioneve të ambienteve të brendshme – presionit pozitiv, presionit negativ dhe neutral, 

c) kontrollin e fluksit të qarkullimit të ajrit nga njëri ambient në tjetrin nëpërmjet grilave tranzite apo 

komunikimeve të tyre nëpërmjet korridoreve dhe ambienteve të përbashkëta 

d) sigurimin e sterilitetit dhe pastërtisë së ajrit sipas kushteve specifike të çdo ambienti, 

e) sigurimin e mosperhapjes së ajrit nga ambientet me ngarkesa bakteriale infektive. 

 

Tipologjitë e impianteve të kondicionimit në përputhje me kërkesat projektuese janë parashikuar sipas 

tipave: 

a) tipologjia e impiantit ajër-ujë, në të cilën ngarkesat termike mbahen nga sistemi fan coil, ndërsa ajri i 

freskët sigurohet nëpërmjet sistemit të ajrit. 

b) Tipologjia e impiantit ajër-ajër në të cilën, si ngarkesat termike ashtu edhe ajri i freskët sigurohen vetëm 

nga sistemi i ajrit.  

Impiantet e kondicionimit jane përbërë nga këto sisteme kryesore: 

a) sistemi hidronik i cili në vetvete përbëhet sistemi i fan coilave, sistemi i grilave, rrjeti shpërndarës pompat 

e qarkullimit dhe nga centrali termik/ frigoriferik ( si central i përbashkët ) 

b ) sistemi i ajrit i cili përbëhet nga sistemi i kanaleve të shpërndarjes të ajrit, sistemit të grilave, Centrali i 

Ajrit (A.H.U.- te dhe Kembyesit me bateri termike), pompat e qarkullimit dhe nga centrali 

termik/frigoriferik (si central i përbashkët). 

c) Sistemi i mbledhjes së kondensës së fan coilave 

 

Sistemi hidronik 

Sistemi hidronik është sistemi bazë i impiantit të kondicionimit. Ai përbëhet nga terminalet e Sistemit te 

Fan Coila-ve të cilët shërbejne për mbajtjen e ngarkesave kryesore termike në ftohje dhe në ngrohje. Fan 

coilat janë parashikuar në të gjitha ambientet në të cilat lejohet qarkullimi i ajrit të ambientit. Për 

funksionimin e sistemit hidronik shërben rrjeti i shpërndarjes i cili është i ndërtuar dhe i dimensionuar për 

furnizimin me ujë të ftohtë dhe të ngrohtë të gjithë fan coilat mbi bazë të kapacitetit termik të tyre. Nga ana 

tjetër kapaciteti termik i fan coilave është llogaritur për të përballuar humbjet termike të përgjithshme. 

• Fan Coilat janë të tipit kanalore. Fan coilat kanalor janë parashikuar në tavanet e varur. Zgjedhja e tyre 

është bërë mbi bazë të kritereve të funksioneve termike të shpërndarjes së energjisë dhe ajrit dhe në 

përputhje dhe me projektin arkitektonik. Të gjithë fan coilat janë të pajisur me valvolave perzjerese tre 

rrugëshe me te cilat behet edhe lidhje me rrjetin shperndarës. Terminalet e vendosuar në ambientet e 

brendshem jane të lidhura me një panel komandimi (termostat ambienti) me kontroll start/stop, temperature 

dhe shpejtësinë e ajrit. 

• Rrjeti i shpërndarjes është ndërtuar me linjën e dërgimit dhe linjën e kthimit, linja e kthimit është e tipit 

invers. Ky sistem me linjën e kthimit invers siguron kushte të barabarta hidraulike për furnizimin me fluid 

në mënyrën e duhur të gjithë fan coilat pavarësisht pozicionit dhe distancës së tyre nga kollonat, nga 

magjistralet kryesore dhe nga pompat e riqarkullimit. 

Rrjeti i shpërndarjes është parashikuar me materiale të përshtatshme, me termoizolimin e përshtatshëm dhe 

rruga e tyre është zgjidhur në përputhje me pozicionimit te fan coilave dhe zgjidhet arkitektonike. Kështu 

të gjithë fan coilat kanalor furnizohen me ujë, me rrjetin i cili vendoset në tavanet e varura të të njëjtit kat. 

Në këtë aspekt është parashikuar kontrolli i lidhjeve, të devijimeve, të degëzimeve nëpërmjet sporteleve të 

inspeksionit ose tavaneve të varura etj.nëpërmjet të cilave garantohet një inspektim i plotë i tyre, 

mirëmbajtje dhe shërbime të plotë pa dëmtuar strukturat apo finiturat në rast ndërhyrje. 

Rrjeti i shpërndarjes së sistemit hidronik furnizohet nëpërmjet pompave të riqarkullimit, të cilat bëjnë të 

mundur riqarkullimin e ujit të ftohtë dhe të ngrohtë mbi bazë të kërkesave të konsumit të fan coilave duke 

mbajtur konstant temperaturat e punës të rrjetit në përputhje me regjimet. 

Kështu në regjimin e ftohjes pompat sigurojnë qarkullimin e ujit të ftohtë në tempërature 7 ºC , kthimin deri 

në temperaturën 12 ºC ( Δt = 5 ºC ) dhe ne regjimin e ngrohjes qarkullimin e ujit të ngrohtë në temperaturën 

70 ºC dhe kthimin e ujit në temperaturë 60 ºC ( Δt = 10 ºC ). Pompat e qarkullimit qe janë të destinuara për 

punë në temperaturë sipas regjimeve të kondicionimit në ngrohje dhe në ftohje, janë pompa te rrjetit primare 

- teke me bazament të kompozuara dopjo dhe pompa te rrjetit sekondare - binjake ne linje me kapacitet 

secila të barabartë me nevojat e rrjetit sipas adresimeve të tyre në mënyrë të tillë që të sigurojnë një ”back 

up” në funksion të kërkesave të konsumatorëve. 

Sistemi i ajrit 

Sistemi i ajrit është sistemi më i rëndësishëm i impiantit të kondicionimit te ajrit. Nga pikepamja energjitike 

dhe teknike ky sistem shërben për furnizimin me ajër të freskët dhe largimin e ajrit të ndotur nga ambientet 

e brendshme. Në këtë pikepamje, ajri i furnizuar nga ky sistem është I pergatitur me temperaturat dhe 

lagështinë e nevojshme nga centralet e ajrit (UTA-te ose Këmbyesit me bateri termike), duke përballuar 

energjinë e nevojshme që nevojitet për ajrin e freskët. Ndërsa nga pikepamja e shërbimit dhe kushteve 

mjekesore të ambienteve, nëpërmjet këtij sistemi sigurohet kontrolli i presioneve të ambienteve (presioni 

pozitiv, negativ dhe neutral) si dhe kontrolli i flukseve dhe drejtimit të tij duke ruajtur sterilitetitn e 

ambienteve apo mos përhapjen e ngarkesave bakteriale nga ambientet efektive. 

• Sistemi i ajrit përbëhet nga kanalet e ajri,të cilat shërbejnë për furnizimin me ajër të freskët te ambienteve 

të brendshme të spitalit sipas kërkesave dhe për largimin e ajrit të ndotur. Të gjithë kanalet e ajrit janë 

projektuar në përputhje me normat dhe standartetve përkatese. Shtrirja e kanaleve është berë lineare, 

kryesisht në korridore me degëzime në ambientet e brendshme. 

Kanalet e ajrit janë ndërtuar nga material specifik nga panel sandwic me veti specifike për përdorim 

mjeksor, vetëpastrues dhe antibakterial si dhe me spesor 2 cm për instalimet e brendshme dhe 3 cm për 

instalime të jashtme të cilat sigurojnë kërkesat e ruajtjes së energjisë. 

Kanalet janë të ndërtuar me element të ndryshëm sipas konfigurimit të tyre, të lidhur me detaje special sipas 

çertifikimit të produktit në mënyrë që të mos kemi humbje të presionit, të fiksuar mirë që të mos kenë 

vibrime nën të gjitha kushtet e punës, si në kanalet e dërgimit ashtu edhe të rikthimit. Gjithashtu kanalet e 

ajrit janë të lidhur nëpërmjet tubave fleksibël me difuzorët e dhënies dhe thithjes nëpërmjet pleniumeve 

përkatëse në përputhje me kërkesat teknike të projektit. Një aspekt i rëndësishëm i projektimit të kanaleve 

të ajrit është parashikimi i masave të mbrojtjes nga zjarri dhe nga tymi. Për këtë qëllim në to janë 

parashikuar damperat e tymit dhe të zjarrit në përputhje me kompartimentizimet e mbrojtjes pasive nga 

zjarri. Damperat e tymit dhe të zjarrit janë të tipit të motorrizuar dhe janë të lidhur më sistemin e sinjalizimit 

dhe kontrollit të sistemit elektrik të mbrojtjes nga zjarri. 

• Sistemi i difuzorëve dhe i grilave është pjesa fundore e sistemit të ajrit, i cili nëpërmjet difuzorëve ajri 

çlirohet nga kanalet e shpërndarjes në ambient dhe e kundërta nëpërmjet grilave të thithjes, ajri thithet nga 

ambienti në kanalet e ajrit. Grilat dhe difuzorët janë të përzgjedhura sipas tipologjsë, llogaritur sipas 

kapaciteteve dhe pozicionuara sipas mënyrës me efikase të shpërndarjes dhe qarkullimit të fluksit të ajrit 

në ambient. Një vënd të rëndësishëm kanë grilat tranzite të cilat parashikohen për kontrollin e fluksit të ajrit 

dhe drejtimit të tij, nga njëri ambient në tjetrin mbi bazë të kushteve mjeksore të ruajtjes së sterilitetit etj. 

Këto grila vendosen në dyert e ambienteve të cilat kërkohet që ajri të kaloj tranzit nga njëri ambient në 

tjetrin. Këto janë grila specifike të cilat lejonë kalimin pa pengesë të ajrit për më tepër me një fluks të 

drejtuar në një lartësi të ulët duke përfshirë të gjithë volumin e ambientit nga sipërfaqet e dyshemesë deri 

në tavan në të cilën ndodhet grila e thithjes. 

• Centralet e Ajrit (AHU-te) janë agregate komplekse të përpunimit të ajrit të cilat shërbejnë për furnizimin 

me ajër të freskët dhe ventilimin e ajrit të ndotur të ambienteve të brendshme të spitalit sic janë blloku 

operator,etj. Ato janë projektuar dhe kompozohen në mënyrë specifike mbi bazë të ngarkesave klimatike të 

ambienteve, specifikave mbi sterilitetin e ajrit etj dhe lidhen me ambientet të cilave u shërbejnë nëpërmjet 

kanaleve të ajrit të cilat përfaqesojnë dimensione të konsiderueshme të instalimeve mekanike. 

Ato perbehen nga ventilatoret e dergimit dhe ventilimit të tipit inverter, nga baterite e ujit te ftohte dhe te 

ngrohte te cilet sherbejne per përpunimin e ajrit dhe kontrollin e temperatures se tij përpara se te futet ne 

ambient, rikuperatorin i cili sherben për marjen e energjisë së ajrit që nxirret jashte si dhe baterinë e 

lageshtuesit per kontrollin e lageshtise. Ngarkesat termike per përpunimin e ajrit te fresket përballohet nga 

vet AHU-ja.  

Sipas destinacionit të përdorimit AHU-të janë monobllok (seksioni i dërgimit dhe i thithjes) për ambiente 

të cilat kanë kërkesa të moderuara që lidhen me pastërtinë e ajrit, si dhomat e pacienteve, personelit,  

korridoret etj, ose me kërkesa rigoroze ndaj mosinfektimit të ajrit të freskët. Te gjitha AHU-te janë paisur 

me paisje te rikuperimit te energjisë duke siguruar uljen e konsumit te energjisë. 

Centrali primar termik - frigoriferik i impiantit HVAC 

Centrali termik – frigoriferik ose centrali primar përbëhet nga  , chillerat si dhe pompat primare të sistemit 

hidronik të cilat qarkullojnë ujin nga prodhuesit e tyre deri në akumulat dhe /ose kolektorët e shpërndrjes. 

• Chillerat janë makineritë kryesore të prodhimit të energjise termo/frigoriferike për ujin e ngrohte/ftohtë 

për impiantin HVAC. Chillerat janë të tipit me pompe nxehtesie me ftohje me ajer dhe për këtë janë 

parashikuar të instalohen në ambiente të hapura, ne tarracen e godinës te ambientit teknik. 

• Cillerat me pompe nxehtesie shërbejnë kryesisht per regjimin e ftohjes ne periudhën e veres, por ato mund 

te prodhojnë edhe uje te ngrohte deri ne temperaturën 45 grade i cili mund te perdoret per regjimin e 

ngrohjes ne periudhat e dimrit (me temperatura te buta ) per te fituar energji me kosto te ulet (ne krahasim 

me koston e prodhimit te energjisë me kaldaje), ose/dhe ne rastet kur mungon furnizimi me lende djegëse 

per kaldajën e impiantit te kondicionimit, duke shërbyer si back up afersisht deri ne rreth 75% te nevojave 

per ngrohje. Sigurisht destinacioni parësor i chillerave eshte sigurimi i ujit te ftohte per rregjimin e ftohjes, 

por përdorimi i tij per rregjimin e ngrohjes ndonëse eshte i limituar si ne enegjine termike qe prodhon, ashtu 

dhe ne fashat ditore te sezonit te ngrohjes, integrimi i tij ne impiantin e kondicionimit ne rregjimin e 

ngrohjes krijon kushte me te favoreshme per funksionin e impiantit te kondicionimit, duke rritur 

• Chillerat janë parashikuar me motor-inverter për të bërë të mundur përshtatjen më të mirë ndërmjet 

kërkesës së impiantit dhe fuqisë së prodhuar. Ky është një avantazh tjetër për shfrytëzimin maksimal të 

rendimentit të tyre dhe uljes së kostos së prodhimit të energjisë. Chillerat janë parashikuar me kontroll 

automatik të testimit të regjimeve, të ngarkesës dhe mbingarkesave termike si dhe kundër ngrirjes në 

periudhen e dimrit. Chillerat kanë të inkorporuar panelin elektrik dhe instrumentat e qarkut të brendshëm 

të tij. Chillerat janë të parashikuar me grup hidronik te integruar ( akumul, pompe qarkullimi dhe ene 

zgjerimi) dhe janë lidhur nëpërmjet nje kolektori te përbashkët me akumulin e ujit të ftohtë nëpërmje qarkut 

primar te furnizimit te tyre dhe sigurojnë temperaturën e ujit te ftohte (te ngrohte) mbi bazë të skemave të 

kontrollit. Chillerat kontrollohen nga sistemi manual por me mundesi BMS, i cili i fut në punë chillerat 

sipas nevojës dhe në mënyrë të njëpasnjëshme, alternative ose në grup. 

Centrali sekondar i shpërndarjes 

Centrali sekondar i shpërndarjes është grupi i pajisjeve të cilët lidhin centralin kryesor energjitik të 

prodhimit të energjisë me konsumatorët, Fan Coilat, UTA-të dhe Kembyesit. Ky central është I pozicionuar 

në ambientin teknik të spitalit dhe shërben për transmetimin e energjisë së prodhuar nga centrali primar 

nëpërmjet pompave sekondare dhe rrjetit të shpërndarjes të cilat përbëjnë këtë central, në terminalet fan 

coil të kondicionimit të ambienteve të ndryshme, në centralet e përpunimit të ajrit AHU-të dhe Kembyesit 

e spitalit. Ky central si për sistemi hidronik të Fan Coilave, te Kembyesave si dhe për sistemin e ajrit të 

AHU-ve shërben për sigurimin e energjisë për konsumatorët në mënyrë të adresuar për ambiente ose me 

ngjashmëri impiantistike sipas konfigurimit të sistemit hidronik 

Normat e projektimit mbi të cilat bazohet projekti për impiantin e kondicionimit 

Lidhur me projektimin dhe ndërtimin i sistemit të kondicionimit i cili do të sigurojë kushtet 

termohigrometrike dhe të sigurimit të kushteve mjeksore në ambientet e brendshme të objektit janë 

respektuar normat e projektimit që rekomandohen për çdo ambient dhe specialitet mjeksore. Gjithashtu për 

llogaritjet energjitike janë zbatuar të dhënat klimatike për qytetin e Vlores për periudhen 20 vjecare të 

fundit, si dhe në normativat projektuese të komitetit Europian: si direktiva 93/76 CEE e Keshillit të Europes 

("SAVE"), norma ndërkombëtare ISO 9164 si dhe normat UNI (10344,10379). 

Parametrat projektuese të projektit do të merren në përputhje me vend ndodhjen e objektit dhe pikërisht: 

Vendndodhja- Vlore 

Kushtet e jashtme projektuese 

Për periudhën e ngrohjes – Dimër 

Temperatura e jashtme projektuese 0 °C 

Lagështia relative e Janarit 80 % 

Grade ditë të ngrohjes 1130 grade-dite 

Periudha e ngrohjes 01/10 ÷ 05/05 

Ditët e ngrohjes 187 dite 

Për periudhen e freskimit – Vere 

Temperatura llogaritëse e muajit të nxehtë +35 °C 

Lagështia llogaritëse e muajit të nxehtë 55 % 

 

Në përgjithësi për repartet kryesore do të respektohen kushtet dhe normat teknike si më poshtë: 

Dhomat e te Vizitave, te Personelit ne pergjithesi: Për kondicionimin e këtyre ambienteve shërben impianti 

i kondicionimit i perbere nga Kembyes te vecante dhe sistemi fancoil individual për çdo dhomë. 

Parametrat teknik të kondicionimit janë si më poshtë: 

• Temperature e brendshme dimër verë: ndërmjet 20 dhe 24 ºC; 

• Lageshtia relative verë – dimër 40-60 %; 

• Ndërrimi i ajrit në orë (ajri i jashtem 3 volume në orë, ajri i riqarkulluar 6 volume në orë); 

• Filtrimi i ajrit 95 %; 

• Niveli i zhurmës 35 dB(A); 

• Shpejtësia e ajrit( 0.2-0.15) m/s; 

• Presioni statik neutral ∆P = 0 Pa (perkundrejt korridorit). 

Dhomat e Mjekeve dhe pacienteve: Per kondicionimin e këtij ambienti shërben impianti i kondicionimit I 

perbere nga Kembyes dhe fan coil invidual 

• Parametrat teknik të kondicionimit janë si më poshtë: 

• Temperature e brendshme dimër verë: 20 dhe 25 ºC; 

• Lageshtia relative verë – dimër 40-60 %; 

• Ndërrimi i ajrit në orë (ajri i jashtem 2 volume ne ore, ajri i riqarkulluar 6 volume në orë); 

• Filtrimi i ajrit 80 %; 

• Niveli i zhurmes 35 dB(A); 

• Shpejtësia e ajrit ( 0.2-0.15) m/s; 

• Presioni statik neutral =∆P = 0Pa 

